
10 menn og ein 
kvinna úr Gøtu 
eiga yvir 100 
milliónir krónur 
í part í miðal í 
virkseminum 
hjá P/F Varða­
num. Í fjør var 
yvirskotið 214 
milliónir krónur 
og felagið er vert 
1,12 millardir 
krónur

Eirikur Lindenskov

Partafelagið Varðin í Gøtu 
hevði eitt gott ár í fjør. Rakst­
ur felagsins kastaði av sær 
slakar 214 milliónir krónur. 
Hetta er nógv besta úrslit 
felagsins nakrantíð.

2015 var eisini eitt sera 

gott ár hjá felagnum, men 
tað gav tó »bara« 186 milliónir 
krónur av sær.

Í 2014 var úrslitið 145 milli­
ónir krónur og í 2013 131 milli­

ónir krónur.
Øll hesi góðu úrslitini – 

sum eisini vóru góð framm­
anundan, um ikki altíð í 100 
millióna klassanum, hava 

gjørt Varðan til eitt tað virð­
ismesta felagið í Føroyum – 
og eigararnir eru tilsamans 
milliardingar.

Innara virðið í felagnum 

fór við úrslitinum í fjør upp 
um milliardina. 

Eginpeningur felagsins er 
sambært roknskapinum nú 
eina milliard og 121 milliónir 
krónur.

Í roknskapinum sæst ikki, 
hvussu stóran part hvør av 
teimum 11 eigarunum í felag­
num eiga. Men í miðal eiga 
tey 11 fólkini beint undir 102 
milliónir krónur í part.

Sjálvt felagið »P/F Varð­
in« í Gøtu hevur ikki tað 
stóra virksemið, tí felagið 
er móðurfelag og eigur fleiri 
onnur feløg, sum kasta nógv­
ar pengar av sær. Tí starvast 
bara sjey fólk í felagnum, 
men sum konsern við øllum 
dóttirfeløgunum eru nógv 
virksemi.

So at siga allur vinning­
urin er frá  kapitalpørtum í 
dóttirfeløgum.

Sambært skrásetingini er 
endamálið hjá samtakinum 
keyp, søla, fiskvinna, fiski­
ídnaður og onnur vinna í 
hesum smabandi.

Varðin eigur 100 prosent 
av partapeninginum í hesum 
feløgum:

P/F Hvamm
P/F  Krossbrekka
P/F  Driftin
P/F Hvanngarður
P/F  Gulenni
P/F  Desin
P/F Skurin
Feløgini eiga hesi skipi:
M/T Trónd í Gøtu
M/T Finn Fríða
M/T Jupiter
M/T Tummas T
M/T Høgaklett
M/T Ranan.
Felagið eigur eisini 60 pro­

sent í felagnum P/F Skygni 
og 76,19 prosent av Varða­
num Pelagic.

Ársins bruttoúrslit er 
552.088.000 krónur ímóti 
546.552.000 krónur í 2015. 
Starvsfólkakostnaðurin í 
konsernini lækkaði í árinum 
til 224.702.000 krónur ímóti 
230.554.000 í 2015, eins og 
avskrivingar lækkaðu frá 
67.389.000 til 67.060.000.

10 menn og ein kvinna úr 
Gøtu eiga eina góða milliard

Sambært roknskaðinum hjá P/F Varðanum ber tað enn ikki til at 
meta um, hvørt rakstrartapstryggingin er nøktandi fyri skaðan, sum 
eldurin á Varðanum Pelagic á Tvøroyri 9. juni voldi felagnum


